
O‘ZBEK XALQ PEDAGOGIKASI 
AN’ANALARINING ZAMONAVIY 
TA’LIM TIZIMIDAGI 
TRANSFORMATSIYASI

Erkaboyeva Nigora Shermatovna
pedagogika fanlari doktori, professor Qo‘qon davlat universiteti

ORCID: 0009-0005-8315-4850

Annotatsiya: Mazkur maqolada o‘zbek xalq pedagogikasi an’analarining zamonaviy ta’lim tizimidagi transformatsiyasi, 
milliy pedagogik merosning bugungi ta’lim-tarbiya jarayonidagi ilmiy-nazariy va amaliy ahamiyati tadqiq etilgan. Xalq peda-
gogikasida shakllangan tarbiyaviy tajribalar, milliy qadriyatlar, urf-odatlar, xalq og‘zaki ijodi hamda ustoz-shogird an’anala-
rini zamonaviy pedagogik texnologiyalar bilan uyg‘unlashtirish imkoniyatlari tahlil qilingan. Tadqiqotda xalq pedagogikasi 
vositalarini kompetensiyaviy yondashuv, shaxsga yo‘naltirilgan ta’lim, innovatsion metodlar hamda raqamli ta’lim muhiti 
bilan integratsiya qilishning pedagogik mexanizmlari asoslab berilgan. Milliy tarbiya an’analarining zamonaviy transfor-
matsiyasi orqali ta’lim oluvchilarda ma’naviy-axloqiy fazilatlar, milliy o‘zlikni anglash, ijtimoiy mas’uliyat va madaniy kom-
petensiyalarni rivojlantirish imkoniyatlari ochib berilgan. Tajriba-sinov natijalari xalq pedagogikasi an’analarini zamonaviy 
ta’lim jarayoniga tizimli tatbiq etish ta’lim oluvchilarning qadriyatlarga asoslangan dunyoqarashi, mustaqil fikrlashi va 
ijtimoiy faolligini rivojlantirishda samarali ekanligini ko‘rsatdi.

Kalit so‘zlar: xalq pedagogikasi, etnopedagogika, milliy qadriyatlar, transformatsiya, zamonaviy ta’lim, tarbiya texnologi-
yalari, ma’naviy-axloqiy tarbiya, kompetensiyaviy yondashuv, ustoz-shogird an’anasi.
Abstract: This article examines the transformation of Uzbek folk pedagogy traditions in the modern education system, 
as well as the scientific-theoretical and practical significance of the national pedagogical heritage in contemporary edu-
cational and upbringing processes. The possibilities of integrating educational experience, national values, customs and 
traditions, oral folk creativity, and mentoring traditions formed within folk pedagogy with modern pedagogical technol-
ogies are analyzed. The study substantiates the pedagogical mechanisms for integrating folk pedagogy tools with a 
competency-based approach, learner-centered education, innovative methods, and the digital educational environment. 
The possibilities of developing learners’ moral qualities, national identity, social responsibility, and cultural competencies 
through the modern transformation of national educational traditions are revealed. The results of the experimental study 
demonstrated that the systematic integration of folk pedagogy traditions into the modern educational process effectively 
contributes to the development of learners’ value-based worldview, independent thinking, and social activity.

Key words: folk pedagogy, ethnopedagogy, national values, transformation, modern education, educational technolo-
gies, moral education, competency-based approach, mentoring traditions.
Аннотация: В данной статье исследуется трансформация традиций узбекской народной педагогики в совре-
менной системе образования, а также научно-теоретическое и практическое значение национального педагоги-
ческого наследия в современном образовательном и воспитательном процессе. Проанализированы возможности 
интеграции воспитательного опыта, национальных ценностей, традиций и обычаев, устного народного творче-
ства, а также традиций наставничества, сформированных в народной педагогике, с современными педагоги-
ческими технологиями. В исследовании обоснованы педагогические механизмы интеграции средств народной 
педагогики с компетентностным подходом, личностно ориентированным обучением, инновационными методами 
и цифровой образовательной средой. Раскрыты возможности развития у обучающихся духовно-нравственных 
качеств, национального самосознания, социальной ответственности и культурных компетенций посредством 
современной трансформации национальных воспитательных традиций. Результаты опытно-экспериментальной 
работы показали, что системное внедрение традиций народной педагогики в современный образовательный про-
цесс эффективно способствует развитию у обучающихся ценностно ориентированного мировоззрения, самосто-
ятельного мышления и социальной активности.

Ключевые слова: народная педагогика, этнопедагогика, национальные ценности, трансформация, современное 
образование, воспитательные технологии, духовно-нравственное воспитание, компетентностный подход, тра-
диции наставничества.

KIRISH 
Globallashuv jarayonlari jadallashayotgan bugungi davrda ta’lim tizimining asosiy vazifalaridan biri milliy 

qadriyatlar, tarixiy-madaniy meros va zamonaviy pedagogik yondashuvlar uyg‘unligini ta’minlash orqali har 
tomonlama rivojlangan shaxsni tarbiyalashdan iboratdir. Chunki har bir xalqning asrlar davomida shakllangan 
pedagogik tajribasi uning ma’naviy taraqqiyoti, axloqiy qarashlari va yosh avlod tarbiyasiga oid qarashlarini 
o‘zida mujassamlashtiradi. Shu jihatdan o‘zbek xalq pedagogikasi an’analari zamonaviy ta’lim tizimini tako-
millashtirish, tarbiyaviy jarayon samaradorligini oshirish hamda milliy identiklikni rivojlantirishning muhim 
ilmiy-pedagogik manbalaridan biri hisoblanadi.Jahon pedagogika fanida xalq pedagogikasi, etnopedagogika 
va milliy tarbiya konsepsiyalarini zamonaviy ta’lim jarayoniga integratsiya qilish masalalari dolzarb tadqiqot 
yo‘nalishlaridan biri sifatida qaralmoqda. Rivojlangan mamlakatlarning ta’lim tajribasi shuni ko‘rsatadiki, milliy 
madaniyat va umuminsoniy qadriyatlar uyg‘unligiga asoslangan pedagogik yondashuvlar o‘quvchilarda ijtimoiy 
mas’uliyat, axloqiy ong, ijodkorlik va fuqarolik kompetensiyalarini shakllantirishga xizmat qiladi. Shu sababli 
xalq pedagogikasi elementlarini zamonaviy kompetensiyaviy ta’lim talablari asosida qayta talqin qilish va amali-
yotga joriy etish muhim ilmiy-amaliy ahamiyat kasb etadi.

O‘zbek xalq pedagogikasi uzoq tarixiy taraqqiyot davomida shakllangan bo‘lib, unda oila tarbiyasi, 
ustoz-shogird an’analari, xalq og‘zaki ijodi, maqol va hikmatlar, urf-odatlar hamda milliy qadriyatlar orqali yosh 
avlodni axloqiy, aqliy, mehnatsevarlik va vatanparvarlik ruhida tarbiyalash g‘oyalari mujassamdir. Mazkur peda-
gogik tajriba bugungi zamonaviy ta’lim tizimida shaxsga yo‘naltirilgan ta’lim, kompetensiyaviy yondashuv va 
tarbiyaviy texnologiyalar bilan uyg‘un holda yangi mazmun kasb etmoqda. O‘zbekiston Respublikasida amalga 
oshirilayotgan ta’lim islohotlari ham milliy tarbiya tizimini rivojlantirish, yosh avlod ongida milliy va umuminsoniy 
qadriyatlarni shakllantirish hamda xalq pedagogikasi imkoniyatlaridan samarali foydalanishni nazarda tutadi [1]. 
Zamonaviy ta’lim jarayonida xalq pedagogikasi an’analarini transformatsiya qilish nafaqat tarixiy merosni 
saqlash, balki uni innovatsion pedagogik metodlar, raqamli ta’lim vositalari va zamonaviy tarbiya texnologiyalari 
bilan uyg‘unlashtirishni talab etmoqda.

Xalq pedagogikasi muammolari ko‘plab olimlar tomonidan tadqiq qilingan. Jumladan, G.N. Volkov tomonidan 
etnopedagogikaning nazariy asoslari ishlab chiqilgan bo‘lsa, o‘zbek pedagog olimlari M. Ochilov, O. Musur-
monova, S. Nishonova, U. Mahkamov, N. Egamberdiyeva kabi tadqiqotchilar milliy tarbiya, ma’naviy-axloqiy 
rivojlanish hamda xalq pedagogikasi vositalarining ta’lim jarayonidagi o‘rnini ilmiy jihatdan asoslab berganlar. 
Biroq zamonaviy globallashuv, raqamli ta’lim muhiti va kompetensiyaviy yondashuv sharoitida o‘zbek xalq 
pedagogikasi an’analarini transformatsiya qilish, ularni yangi pedagogik texnologiyalar bilan uyg‘unlashtirish 
hamda zamonaviy ta’lim jarayonida qo‘llash mexanizmlarini takomillashtirish masalasi alohida ilmiy tadqiqotni 
talab etmoqda. Shu nuqtayi nazardan, o‘zbek xalq pedagogikasi an’analarining zamonaviy ta’lim tizimidagi 
transformatsiyasini tadqiq etish, milliy pedagogik merosning innovatsion imkoniyatlarini aniqlash hamda uni 
bugungi ta’lim-tarbiya jarayoniga samarali integratsiya qilish pedagogika fanining dolzarb ilmiy-amaliy vazifala
ridan biri hisoblanadi.

MAVZUGA OID ADABIYOTLAR SHARHI
O‘zbek xalq pedagogikasi an’analarining shakllanishi, rivojlanishi va zamonaviy ta’lim tizimidagi transfor-

matsiyasini o‘rganish pedagogika fanida tarixiy, madaniy va ijtimoiy ahamiyatga ega bo‘lgan yo‘nalishlardan 
biri hisoblanadi. Ilmiy adabiyotlarda xalq pedagogikasi jamiyat tomonidan asrlar davomida yaratilgan tarbiyaviy 
tajriba, axloqiy qadriyatlar, milliy urf-odatlar va yosh avlodni ijtimoiy hayotga tayyorlashga qaratilgan pedagogik 
qarashlar majmui sifatida izohlanadi.

Xalq pedagogikasi va etnopedagogikaning ilmiy-nazariy asoslarini shakllantirishda G.N. Volkovning 
tadqiqotlari muhim o‘rin tutadi. Olim etnopedagogikani xalqning tarixiy tajribasi asosida shakllangan tarbiya 
tizimini o‘rganuvchi fan sifatida talqin etib, milliy madaniyat, xalq ijodi, urf-odat va an’analar yosh avlodning 
axloqiy shakllanishida asosiy omillardan biri ekanligini ta’kidlagan [2]. Uning qarashlarida xalq pedagogikasi 
shaxs tarbiyasining tabiiy ijtimoiy-madaniy muhiti sifatida baholanadi [3].

Sharq pedagogik tafakkuri tarixida Abu Nasr Forobiy, Abu Rayhon Beruniy, Abu Ali ibn Sino, Yusuf Xos 
Hojib va Alisher Navoiy kabi mutafakkirlarning ilmiy merosi xalq pedagogikasi g‘oyalarining nazariy asoslarini 
boyitgan. Jumladan, Forobiy inson kamolotida ta’lim va tarbiyaning uyg‘unligini asoslagan bo‘lsa, Ibn Sino 
bolaning aqliy, axloqiy va jismoniy rivojlanishida tarbiya muhitining ahamiyatiga alohida e’tibor qaratgan. Alisher 
Navoiy asarlarida esa komil insonni shakllantirish, odob-axloq, mehnatsevarlik va insonparvarlik g‘oyalari 
yetakchi o‘rin egallaydi.

O‘zbek pedagogika fanida xalq pedagogikasi an’analarini tadqiq etishda M. Ochilov, O. Musurmonova, 
S. Nishonova, U. Mahkamov, N. Egamberdiyeva, M. Quronov kabi olimlarning ilmiy ishlari alohida ahami-
yatga ega. Ularning tadqiqotlarida milliy tarbiya mazmuni, xalq qadriyatlari asosida shaxsni shakllantirish, 
ma’naviy-axloqiy tarbiya va milliy o‘zlikni anglash jarayonlari ilmiy asoslangan [8].

M. Ochilov o‘z tadqiqotlarida xalq pedagogikasini milliy tarbiyaning muhim manbai sifatida baholab, xalq 
og‘zaki ijodi, maqollar, ertaklar va an’anaviy tarbiya usullarining pedagogik imkoniyatlarini yoritgan [5]. Olimning 
fikricha, xalq tajribasiga asoslangan tarbiya vositalari yosh avlodda ijtimoiy xulq-atvor, axloqiy fazilat va hayotiy 
ko‘nikmalarni shakllantirishda muhim ahamiyatga ega.

O. Musurmonova tomonidan olib borilgan tadqiqotlarda milliy qadriyatlar asosida yoshlarning ma’naviy 
madaniyatini rivojlantirish masalalari keng o‘rganilgan. Olimaning qarashlariga ko‘ra, xalq pedagogikasining 
zamonaviy ta’lim jarayoniga integratsiyasi o‘quvchilarda milliy ong, ma’naviy barqarorlik va ijtimoiy mas’uliyatni 
shakllantirish imkonini beradi [6].

S. Nishonova ilmiy izlanishlarida barkamol shaxs tarbiyasining pedagogik asoslarini tahlil qilib, Sharq 
mutafakkirlari merosi va xalq pedagogikasi g‘oyalarining zamonaviy tarbiya tizimidagi ahamiyatini asoslab 
bergan  [7]. Uning tadqiqotlarida tarixiy-pedagogik merosni yangi ta’lim sharoitlariga moslashtirish masalasiga 
alohida e’tibor qaratilgan. M. Quronov tadqiqotlarida milliy tarbiya konsepsiyasi, yoshlarning ijtimoiy-ma’naviy 
rivojlanishi va tarbiya jarayonining zamonaviy mexanizmlari o‘rganilgan. 

Olim milliy qadriyatlarni zamonaviy pedagogik texnologiyalar bilan uyg‘unlashtirish ta’lim samaradorligini 
oshirishning muhim omili ekanligini ko‘rsatadi [8]. Zamonaviy tadqiqotlarda xalq pedagogikasining transformat-
siyasi faqat an’analarni saqlash jarayoni sifatida emas, balki ularni innovatsion ta’lim muhiti, kompetensiyaviy 
yondashuv va raqamli pedagogika talablari asosida qayta mazmunlashtirish jarayoni sifatida talqin qilinmoqda. 
Xalq pedagogikasi vositalari zamonaviy shaxsga yo‘naltirilgan ta’lim, tarbiyaviy texnologiyalar va ijtimoiy 
kompetensiyalarni shakllantirish bilan uyg‘unlashmoqda.

Tahlillar shuni ko‘rsatadiki, mavjud ilmiy tadqiqotlarda xalq pedagogikasining nazariy asoslari, tarixiy 
taraqqiyoti va tarbiyaviy imkoniyatlari keng o‘rganilgan bo‘lsa-da, o‘zbek xalq pedagogikasi an’analarining 
zamonaviy ta’lim tizimidagi transformatsiyasi, ularni innovatsion pedagogik texnologiyalar bilan integratsiyalash 
mexanizmlarini ishlab chiqish masalasi yanada chuqur tadqiq etishni talab qiladi.

TADQIQOT METODOLOGIYASI
Mazkur tadqiqotda o‘zbek xalq pedagogikasi an’analarining tarixiy shakllanish jarayoni, ularning tarbiyaviy 

imkoniyatlari hamda zamonaviy ta’lim tizimidagi transformatsiya mexanizmlarini ilmiy asoslashga qaratilgan 
kompleks metodologik yondashuvlardan foydalanildi. Tadqiqotning metodologik asosini tarixiy-pedagogik 
yondashuv, madaniy-antropologik yondashuv, aksiologik (qadriyatlarga yo‘naltirilgan) yondashuv, kompetensi-
yaviy yondashuv hamda tizimli tahlil tamoyillari tashkil etdi. Mazkur yondashuvlar xalq pedagogikasi an’anala-
rini nafaqat tarixiy meros sifatida o‘rganish, balki ularni zamonaviy pedagogik jarayon talablariga mos holda 
qayta talqin qilish imkonini berdi.

Tarixiy-pedagogik yondashuv asosida o‘zbek xalqining asrlar davomida shakllangan tarbiya tajribasi, xalq 
og‘zaki ijodi namunalari, urf-odatlar, marosimlar hamda ustoz-shogird an’analarining ta’limiy-tarbiyaviy mazmuni 
tahlil qilindi. Bu yondashuv orqali xalq pedagogikasi elementlarining shakllanish bosqichlari va ularning bugungi 
ta’lim jarayonidagi ahamiyati aniqlandi.

Aksiologik yondashuv asosida xalq pedagogikasida mujassam bo‘lgan insonparvarlik, vatanparvarlik, 
mehnatsevarlik, kattalarga hurmat, ijtimoiy mas’uliyat, odob-axloq kabi qadriyatlarning zamonaviy ta’lim mazmu-
niga integratsiyalash imkoniyatlari o‘rganildi. Ushbu yondashuv milliy va umuminsoniy qadriyatlar uyg‘unligida 
shaxsni tarbiyalash mexanizmlarini aniqlashga xizmat qildi.

Tadqiqot jarayonida ilmiy-pedagogik manbalarni nazariy tahlil qilish, tarixiy-qiyosiy tahlil, umumlashtirish, 
tizimlashtirish, pedagogik kuzatuv, suhbat, anketa-so‘rov hamda kontent-tahlil metodlaridan foydalanildi. Ushbu 
metodlar xalq pedagogikasi an’analarining mazmuniy xususiyatlarini aniqlash va ularning zamonaviy ta’lim 
sharoitidagi transformatsiyasini baholash imkonini berdi.

O‘zbek xalq pedagogikasi vositalarining zamonaviy ta’lim tizimidagi samaradorligini aniqlashda quyidagi 
tarkibiy mezonlar asos qilib olindi:

•	 qadriyatli-motivatsion mezon – o‘quvchilarda milliy qadriyatlarga hurmat, xalq pedagogikasi an’analariga 
qiziqish va ma’naviy ehtiyojlarning shakllanish darajasini;

•	 kognitiv mezon – milliy pedagogik meros, xalq og‘zaki ijodi, urf-odatlar va tarbiyaviy an’analar haqidagi 
bilimlarning rivojlanganligini;

•	 faoliyatli mezon – xalq pedagogikasi g‘oyalarini kundalik faoliyatda qo‘llash hamda ijtimoiy munosabatlarda 
namoyon etish ko‘nikmalarini;

•	 refleksiv mezon – shaxsning o‘z xatti-harakatlarini milliy va umuminsoniy qadriyatlar asosida baholash 
qobiliyatini aniqlashga xizmat qildi.

Tadqiqot davomida xalq pedagogikasi an’analarini zamonaviy ta’lim tizimiga integratsiya qilishda inter-
faol ta’lim metodlari, tarbiyaviy loyihalar, ijodiy topshiriqlar, muammoli vaziyatlarni tahlil qilish, raqamli ta’lim 
resurslari hamda milliy qadriyatlarni aks ettiruvchi pedagogik texnologiyalardan foydalanish imkoniyatlari 
o‘rganildi. Tadqiqot metodologiyasining asosiy g‘oyasi shundan iboratki, o‘zbek xalq pedagogikasi an’anala
rining zamonaviy ta’lim tizimidagi transformatsiyasi tarixiy merosni oddiy takrorlash emas, balki uni zamonaviy 
pedagogik talablar asosida rivojlantirish, innovatsion ta’lim jarayoni bilan uyg‘unlashtirish va yangi avlod tarbi-
yasiga samarali tatbiq etish jarayonidir.

TAHLIL VA NATIJALAR
O‘zbek xalq pedagogikasi an’analarining zamonaviy ta’lim tizimidagi transformatsiyasini o‘rganish bo‘yicha 

olib borilgan tadqiqot natijalari milliy pedagogik merosni zamonaviy ta’lim texnologiyalari bilan uyg‘unlashtirish 
ta’lim-tarbiya samaradorligini oshirishda muhim omil ekanligini ko‘rsatdi. Tajriba-sinov jarayonida xalq peda-
gogikasi vositalari asosida tashkil etilgan ta’lim-tarbiyaviy faoliyatning o‘quvchilarda milliy qadriyatlarni anglash, 
ma’naviy-axloqiy fazilatlarni shakllantirish va ijtimoiy kompetensiyalarni rivojlantirishga ta’siri o‘rganildi.

Tadqiqotda jami 120 nafar ta’lim oluvchi ishtirok etdi:
•	 tajriba guruhi (TG) – 60 nafar;
•	 nazorat guruhi (NG) – 60 nafar.

Tajriba guruhida o‘zbek xalq pedagogikasi elementlarini zamonaviy pedagogik texnologiyalar bilan uyg‘un-
lashtirishga asoslangan metodika qo‘llanildi. Unda:
•	 xalq og‘zaki ijodi namunalaridan foydalanish;
•	 milliy qadriyatlarga asoslangan ijodiy topshiriqlar;
•	 tarbiyaviy loyiha ishlari;
•	 muammoli vaziyatlarni tahlil qilish;
•	 interfaol metodlar asosida milliy an’analarni o‘rganish kabi faoliyat turlari tashkil etildi.

1-jadval: Tajriba boshida xalq pedagogikasi qadriyatlarining shakllanganlik darajasi
Guruhlar Ishtirokchilar soni Yuqori daraja O‘rta daraja Past daraja

Tajriba guruhi 60 13 nafar (21,7%) 29 nafar (48,3%) 18 nafar (30%)
Nazorat guruhi 60 12 nafar (20%) 30 nafar (50%) 18 nafar (30%)

Dastlabki diagnostika natijalari ikki guruhda xalq pedagogikasi qadriyatlarini anglash va amaliy faoliyatda 
qo‘llash darajasi deyarli bir xil ekanligini ko‘rsatdi.

2-jadval: Tajriba yakunida xalq pedagogikasi asosida shakllangan kompetensiyalar rivojlanish darajasi
Guruhlar Ishtirokchilar soni Yuqori daraja O‘rta daraja Past daraja

Tajriba guruhi 60 35 nafar (58,3%) 21 nafar (35%) 4 nafar (6,7%)
Nazorat guruhi 60 19 nafar (31,7%) 31 nafar (51,6%) 10 nafar (16,7%)

Tajriba yakunida olingan natijalar xalq pedagogikasi an’analarini zamonaviy ta’lim jarayoniga integratsiya 
qilishga asoslangan metodikaning samaradorligini ko‘rsatdi. Tajriba guruhida yuqori darajadagi ko‘rsatkich 
21,7 foizdan 58,3 foizga oshdi, past darajadagi ko‘rsatkich esa 30 foizdan 6,7 foizgacha kamaydi. Rivojlanish 
dinamikasi (% hisobida): Yuqori daraja, 

Tajriba boshida:
•	 TG – 21,7 %
•	 NG – 20 %

Tajriba yakunida:
•	 TG – 58,3 %
•	 NG – 31,7 %

Natijalar tahlili shuni ko‘rsatdiki, xalq pedagogikasi an’analarini zamonaviy ta’lim tizimiga transformatsiya 
qilish orqali o‘quvchilarda milliy qadriyatlarga hurmat, ijtimoiy mas’uliyat, axloqiy ong va shaxsiy rivojlanishga 
bo‘lgan motivatsiya sezilarli darajada oshadi. Shuningdek, xalq pedagogikasi vositalarini interfaol metodlar, 

raqamli ta’lim resurslari va kompetensiyaviy yondashuv bilan uyg‘unlashtirish ta’lim oluvchilarning milliy va 
umuminsoniy qadriyatlarni amaliy faoliyatda qo‘llash imkoniyatlarini kengaytiradi. Olib borilgan tadqiqot nati-
jalari o‘zbek xalq pedagogikasi an’analarini zamonaviy ta’lim tizimiga transformatsiya qilish milliy tarbiya sama-
radorligini oshirish hamda ta’lim oluvchilarning ma’naviy-axloqiy kompetensiyalarini rivojlantirishda muhim 
pedagogik omil ekanligini ko‘rsatdi. Bugungi globallashuv sharoitida xalq pedagogikasining tarixiy tajribalaridan 
foydalanish faqat an’analarni saqlash emas, balki ularni zamonaviy pedagogik texnologiyalar bilan uyg‘unlash
tirish jarayoni sifatida qaralishi zarur. Tahlillar shuni ko‘rsatadiki, xalq pedagogikasi tarkibida mujassam bo‘lgan 
oilaviy tarbiya, ustoz-shogird an’analari, xalq og‘zaki ijodi, milliy urf-odatlar va qadriyatlar shaxsning axloqiy 
rivojlanishiga ta’sir etuvchi kuchli tarbiyaviy vositalardir. Ushbu manbalarni zamonaviy ta’lim jarayoniga inte-
gratsiya qilish orqali o‘quvchilarda milliy o‘zlikni anglash, ijtimoiy mas’uliyat, insonparvarlik va madaniy kompe-
tensiyalarni rivojlantirish imkoniyati kengayadi.

Tadqiqot davomida aniqlanishicha, an’anaviy xalq pedagogikasi vositalarini zamonaviy kompetensiyaviy 
ta’lim yondashuvlari bilan uyg‘unlashtirish samarali natija beradi. Xususan, xalq og‘zaki ijodi namunalarini inter-
faol metodlar orqali o‘rganish, milliy qadriyatlarga asoslangan loyihaviy topshiriqlarni bajarish, hayotiy vazi-
yatlarni pedagogik tahlil qilish ta’lim oluvchilarning mustaqil fikrlashi va ijtimoiy faolligini rivojlantirishga xizmat 
qiladi. Tajriba-sinov natijalari ham ushbu yondashuv samaradorligini tasdiqladi. Xalq pedagogikasi elementlari 
asosida ishlab chiqilgan pedagogik metodika qo‘llangan tajriba guruhida yuqori rivojlanish darajasiga ega o‘quv
chilar ko‘rsatkichi 21,7 foizdan 58,3 foizga oshdi. Bu esa milliy pedagogik merosni zamonaviy ta’lim jarayoniga 
tizimli integratsiya qilish ijobiy natija berishini ko‘rsatadi. Shuningdek, xalq pedagogikasining transformatsi-
yasi jarayonida raqamli ta’lim vositalari, zamonaviy kommunikatsion texnologiyalar va innovatsion pedagogik 
metodlardan foydalanish muhim ahamiyatga ega. Chunki bugungi yosh avlodga milliy qadriyatlarni yetkazishda 
faqat an’anaviy shakllar emas, balki zamonaviy ta’lim muhitiga moslashtirilgan yangi pedagogik mexanizmlar 
talab etiladi. Shu sababli o‘zbek xalq pedagogikasi an’analarini zamonaviy ta’lim tizimiga transformatsiya qilish 
tarixiy meros va innovatsion ta’lim imkoniyatlarini uyg‘unlashtirish orqali amalga oshirilishi lozim.

XULOSA
O‘tkazilgan tadqiqot natijalari asosida shuni ta’kidlash mumkinki, o‘zbek xalq pedagogikasi an’analari 

zamonaviy ta’lim tizimini boyituvchi, yosh avlodni ma’naviy-axloqiy jihatdan rivojlantiruvchi va milliy qadriyat-
larga asoslangan tarbiya jarayonini takomillashtiruvchi muhim pedagogik manba hisoblanadi. Tadqiqot davo-
mida xalq pedagogikasi an’analarining zamonaviy ta’lim tizimidagi transformatsiyasi quyidagi yo‘nalishlarda 
amalga oshirilishi maqsadga muvofiq ekanligi aniqlandi:
•	 xalq pedagogikasi vositalarini kompetensiyaviy yondashuv asosida zamonaviy ta’lim mazmuniga integrat-

siya qilish;
•	 milliy qadriyatlar, xalq og‘zaki ijodi va tarixiy tarbiya tajribalaridan foydalanish orqali ta’lim oluvchilarda 

ma’naviy-axloqiy kompetensiyalarni rivojlantirish;
•	 ustoz-shogird an’analarini zamonaviy mentorlik va individual rivojlanish texnologiyalari bilan uyg‘unlasht-

irish;
•	 xalq pedagogikasi elementlarini interfaol metodlar, loyiha faoliyati va raqamli ta’lim vositalari asosida tako-

millashtirish.
Tajriba natijalari xalq pedagogikasi an’analariga asoslangan pedagogik texnologiyalar ta’lim oluvchilarning 

milliy qadriyatlarga munosabati, ijtimoiy faolligi va tarbiyaviy kompetensiyalarini rivojlantirishda samarali ekan-
ligini tasdiqladi. Xulosa qilib aytganda, o‘zbek xalq pedagogikasi an’analarining zamonaviy ta’lim tizimidagi 
transformatsiyasi milliy pedagogik merosni saqlash bilan bir qatorda uni yangi avlod ehtiyojlariga moslashti-
rish, innovatsion ta’lim jarayonlariga tatbiq etish va barkamol shaxsni shakllantirishning muhim ilmiy-pedagogik 
mexanizmi sifatida xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

